
monts furlane, che a àn bisugne di
miorâ la viabilitât locâl, e e rispuint
invezit aes esigjencis dal trafic pesant
che dal Venit e de Lombardie si dirêç
viers la Austrie e vicevierse;
    parcè che  e comprometarà  in
maniere serie  lis  prospetivis  di
disvilup  turistic  e sostignibil de fasse
da pît de mont furlane;
    parcè che  a  paiâle  a saran  i
furlans:  no  dome  in  tiermins  di
intosseament, salût,  ûs  dal  teritori
ma  ancje  dal  pont  di  viste
economic:  parcè, se  la  stime  dai
passaçs  medis in dì  (plui di  23.000
intal  2015  e  che a deventaran
53.000  intal  2050)  e fos  corete,  si
tratarès  di une esplosion
insostignibile  dal  trafic  su  gome; se
invezit,  cemût che al è  plui plausibil,
e je falade par ecès, la opare no si
ripaiarà cu lis solis mudis e il
riplanament dai debits al sarà a cjame
de coletivitât.

O soi contrari/e ae autostrade
Cimpello-Sequals-Gemona:

    parcè che e desolarà une des zonis
plui preziosis e delicadis dal Friûl e di
dute Europe:  la  val  dal  Tiliment
medi.  Passant  cun  sorepàs, puints  e
tiereplens  la aree dal  flum  di Ciman
fin  a  Pinçan, e ruvinarà par simpri une
oasi ecologjiche e un paisaç naturâl che
si jere fin cumò mantignût intat;
    parcè che  in  dut  il  so  percors  e
produsarà  dams  ambientâls  e  sociâls
tant grâfs e pôc o nuie di podê
morestâ, soredut in tiermins di
rumôr,  di  intosseament  dal aiar,  dal
teren  e  des  aghis,  di
degrât  dal  paisaç;  parcè che  e
impatarà  su  tancj  sîts  naturâi
protets  e  e crearà  une  cesure  intal
teritori,  ostacolant  o  impedint  il
moviment dai oms e dai animâi;
    parcè che no je une strade al servizi
de popolazion e des impresis da pît des

Ve ca il test de petizion. Adesions on
line sul sît: www.comitato-arca.it

Une rispueste
a bot ritardât

Par cincuante agns il teritori da
pît des monts al à domandât la si-
stemazion de viabilitât, no traviers
la costruzion di grandis oparis, ma
cun soluzions in stât di facilitâ il mo-
viment de popolazion di chel teri-
tori. In dut chel lunc periodi nissu-
ne rispueste eficiente e je rivade.
Al rive vuê cuntune soluzion no vo-
lude parcè inadate a furnî rispue-
stis ae mobilitât locâl, parcè che no
plui buine pal gjenar di disvilup ne-
cessari che nol è industriâl ma pal
plui turistic e artesanâl, parcè puar-
tadore di dams ambientâi ireversi-
bii.
L'assessôr competent al declare

la sô disponibilitât al dialic ma dome
a pat che si discuti des modalitâts
di realizazion de opare. Nô o sin
contraris ae realizazion de opare.
Lis informazions sul stât di avan-

zament dal progjet no vegnin fur-
nidis ae popolazion e ai siei amini-
stradôrs ma ae associazion dai co-
strutôrs.
La cuistion e je di nature politiche

stant che e tocje il sens de demo-
crazie, massime di chê democra-
zie di base che cul teritori e indivi-
due lis sieltis mancul buinis.

Strategjiche
o ce?

Intai documents di pla-
nificazion regjonâls,
salf une gjeneriche
indicazion a un co-
legament Cimpello-
Gemona, nol esist
nissun riferiment a
un progjet autostradâl.
Vicevierse, al ven de-
clarât l'interès public dome siet mês
dopo la presentazion dal studi di
fatibilitât de infrastruture e dopo de
relazion dal Diretôr Centrâl Mobi-
litât che al evidenziave la mancjan-
ce di cheste carateristiche pal pro-
gjet presentât, stant che opare no
cjapade dentri inte planificazion
regjonâl.

Ma no vevie di jessi une opare
strategjiche? E une opare
strategjiche no vegnie
planificade de Regjon? E
ancjemò, isal pussibil frontâ
un progjet che al impate cussì
cence vê butât jù il plan
paisagjistic de Regjon che la
leç e declare obligatori?

Ma rivuart ae presumude strategji-

citât si à di osservâ cetant che al
va daûr.

 Inte eventualitât di une realiza-
zion dal racuardi fra il Venit e il Friûl
si vierzin trê coridôrs stradâi: un
percors traviers la A23 e la A4
(Udin Palme Mestre), un secont
traviers la gnove tiracje (Glemone
Puart Mestre) e un tierç traviers
cheste tiracje e la A28 (Glemone
Pordenon Conean). I ultins doi plui
curts di dome cualchi km, tant plui
cjârs (cuasi il tripli a pet de medie
de rêt autostradâl) e plui luncs par
vie de velocitât massime imponu-
de sul gnûf racuardi (110 km/h) e
de presince di dôs barieris.

  Su la A23 il trafic al è ¼ di chel
su la A4. Duncje i flus critics a via-
zin sul as Est-Ovest e vicevierse e
no di/viers Nord. Su la A23 il trafic
intal 2009 al è calât dal 5%, intant
che su la A4 al è cressût dal 3%.
Cemût si puedino crodi alore lis sti-
mis di 23.000 veicui spietâts sul gnûf
racuardi intal an prin di gjestion (e
53.000 intal 2050!), cuant che vuê
l'insiemi dai passaçs a Pontebe
(A23+SS13) al è di plui o mancul
21.000 veicui? Ma di dulà puedi-
no vignî ancjetancj?

 La uniche zone beneficiade e
sarès la zone di Pordenon. Ma l'in-
terpuart al pues jessi servît cun
fuarce de ferovie: anzit, la politi-

che e varès di sburtâ in chest
sens calcolade la con-

gjestion stradâl e lis
grandis potenziali-
tâts de ferovie. E
par Spilimberc a

bastaressin i intervents za ipotizâts
su la viabilitât ordenarie (tiracje di
Barbean, dopleade dal puint di Di-
gnan). In ogni câs: il zûc valial
la cjandele? In tiermins econo-
mics, i beneficis sono compati-
bii cui alts coscj?

  A son fuartis probabilitât che la
viabilitât locâl no dome no gjavi be-
nefics ma anzit e ledi piês: prin di
dut pal alçât cost des mudis (par
un mieç pesant cuasi 20• il toc Gle-
mone-Cimpel) i camions a laran in-
devant a passâ pe statâl 463 (an-
cje parcè che su la stesse arterie a
batin grande part dai insediaments
industriâi) e tancj che vuê a doprin
a gratis la Cimpel Secuals a varan
miôr ripassâ lis vielis statâls. Cun
di plui, il passaç de strade al com-
puartarà un disavantaç gjenerâl par
dute la viabilitât secondarie.

 La opare no à lis pretindudis ri-
cjadudis sul disvilup de zone: cierts
tra i comuns che plui a sopuarta-
ressin il dam ambientâl (Cjistielgnûf,
Pinçan, Forgjarie) a son ancje chei
che no àn plui nissune disponibili-
tât di areis pai insediaments indu-
striâi. Invezit, tantis des impresis in-
terpeladis a manifestin il pinsîr pal
agravi dai coscj che a derivaressin
lôr des mudis de gnove strade a
front de gratuitât de atuâl Cimpel-
lo-Sequals. Nol traiarès vantaç la
agriculture, che i vignaressin gja-
vâts cuasi 1000 etars di teren, e
nancje il turisim che al pierdarès la
sô stesse reson di jessi cul dam
paisagjistic ireversibil che si deter-
minarès. E in ultin, no si pues escludi
(anzit!) la pierdite dal valôr imobi-

liâr di dutis la abitazion prossimis
al ipotizât racuardi e dai stes te-
rens subiets a frazionament fondia-
ri...

Puar Tiliment

Su la cueste economiche

La opacitât des cifris fin chi fur-
nidis al alce une cuistion tant sem-
pliç: se i flus ipotizâts a son falâts e
il gjestôr nol jentre dai invistimen-
ts, cui paial? Il bant atuâl nol è clâr,
parcè che al assegne la cuvierti-
dure di chest pericul sedi al public
che al privât parimentri. Al va visât,
par altri, che in câs di faliment dal
gjestôr, i creditôrs a puedin rivalêi-
si dome sul flus di casse (lis mu-
dis) e no sul capitâl de associazion
di impresis...(Insumis) il debit al po-
darès finî su lis spalis dai sotscri-
tôrs. O, cemût che o vin visât, de
Regjon.

Su la cueste de
sostignibilitât ambientâl

  Dilunc dal percors autostradâl
in progjet si cjatin zonis protetis
(ZPS) tant che i Magrêts de Mi-
dune, sîts di interès comunitari
(SIC) il flum Tiliment (ultin flum
alpin morfologichementri intat e
par chest studiât di ricercjadôrs di
dut il mont) e une altre desene di
sîts a vari titul protets tra cui la
risierve dal lât d Curnin. A vigna-
ressin strassomeadis areis che se
mai a varessin di jessi calcoladis
tant che grande oportunitât, no
dome pe conservazion de nature
ma ancje pal disvilup di une eco-

nomie basade sul turisim naturali-
stic e sul rilanç des produzions
agriculis tradizionâls.

  Intal studi preliminâr de Provin-
cie di Pordenon dal 2001 tant che
inte Valitazion di Impat Ambientâl
dal 2003 i efiets sul ambient a son
definîts "tant negatîfs": a fevelin
dai coscj sociâi, paisagjistics e am-
bientâls cun modificazion su scja-
le locâl dai habitats par flore e fau-
ne. Grande part de opare e sarà
sore dal nivel dal teren creant cussì
une bariere di no podêle sormontâ
cu la viste, taiant in doi i teritoris
comunâi e creant problemis grâfs
al passaç de faune. Lis oparis pus-
sibilis di morestament ambientâl,
se di une bande a puedin in cual-
chi mût moderâ l'impat, di chel al-
tri, par risultâ zovevui pardabon, a
varessin di jessi di une tâl puarta-
de di provocâ un agravi dal impat.

  Si varès une tant pesante cola-
de sul intosseament acustic e at-
mosferic de pedemonatane. Se za
cun 18.000 passaçs zornalîrs (dâts
riferîts al progjet di strade a scori-
ment svelt a dôs corsiis) tantis zo-
nis a varessin vût nivei tant don-
gje o superiôrs ai limits di leç so-
redut pai NOx (ossits di azot) e i
PM10 (lis polvar sutilis), al è facil
intuî chel che al sucedarès cuntu-
ne autostrade che di veicui dì par
dì e previôt dai 23.000 ai 53.000.
In bande dal câl tant impuartant
de cualitât de vite, i efiets dal in-
tosseament su la salût (in parti-
colâr lis patologjiis polmonârs) a
son cognossûts e al è dibant slun-
gjâsi ancjemò.

Lis resons di chei
che a disin NO

Autostrade Cimpello-Secuals-Glemone

Presentade ai prins di Fevrâr dal Comitât ARCA (Assieme Resi-
stiamo Contro l’Autostrada) une petizion di citadins contraris
ae realizazion dal colegament autostradâl  A28-A23. Le àn
firmade 3mil 870 furlans: a chescj si zontin altris 604 che a àn
aderît on line. Chi disot, in struc lis argomentazions dal
Comitât: come che si vîot, chê de Cimpello-Secuals-Glemone
no je une opare di interès dome locâl, ma e tocje dut il Friûl.

Poie la tô firme


